
ҚАЗАҚСТАНДЫҚ БҰҚАРАЛЫҚ АҚПАРАТ ҚҰРАЛДАРЫ ҮШІН 

ХАЛЫҚАРАЛЫҚ ИДЕОЛОГИЯЛЫҚ ЕГЕМЕНДІКТІ 

ТҰРАҚТАНДЫРУДАҒЫ ЖАҢА ПЕРСПЕКТИВАЛАР МЕН СЫН-

ҚАТЕРЛЕР 

 

Ұлжан Болатова, 

 Л.Н.Гумилев атындағы ЕҰУ, 

 «Халықаралық журналистика» мамандығының магистранты  

 

Аталмыш мақала Отандық  бұқаралық ақпарат құралдарына жүктелген 

жаңа заманауи міндеттерді қолға алудағы  түрлі сын-қатерлерді зерттеп, жаңа 

перспективаларды қарастыру және олармен жұмыс жасау бағытына арналған 

. Соның ішінде, елдегі саяси ахуал мен халықаралық идеологиялық егемендікті 

тұрақтандырудағы БАҚ-тың маңызына ден қойып, оның атқаратын рөліне 

талдау жасалынады. Бұқаралық коммуникация құралдарының саяси ахуалды 

қалытастырудағы әсерін қарастыратын ғылыми мақала.  

Елдегі саяси ахуалды, халықырылық қарым-қатынасты қалыптастыруда, 

оны нығайту жолында бұқаралық ақпарат құралдарының атқаратын рөлі 

орасан зор маңызға ие. Әсіресе дөңгеленген дүниенің жүзі мың құбылған 

заманда ынтымақтастық пен ауызбіршілікті сақтай отырып, еліміздің 

егемендігін тұрақтандыруда демократиялы БАҚ-тың болуы және оның жүйелі 

жұмыс жасауы қажеттілік тудыртып отырған басты фактор болып табылады. 

Бұны БАҚ қызметкерлерінің күніне арналған салтанатты рәсімде сөйлеген 

сөзінде Мемлекет басшысы Қасым-Жомарт Тоқаев «тек күшті, кәсіби және 

дербес бұқаралық ақпарат құралдары ғана біздің шынайы идеологиялық 

егемендігімізді қамтамасыз ете алатынын»  атап көрсету арқылы маңызын 

ашқан. Отандық БАҚ жаһандық жаңалықтарды қалай ұсынатынына 

байланысты қазақстандықтардың белгілі бір оқиғаларға деген көзқарасының 

сипаты да қалыптасады. Қазақстандық аудитория болып жатқан оқиғаның мәнін 

түсініп, танылған пікірге ермеуі үшін әртүрлі көзқарастарды жарыққа шығару 

маңызды. Барлық ақпараттық инфрақұрылым Қазақстанның медиа кеңістігінің 

дербестігін нығайтуға бағытталуы тиіс. [1] Осы негізде еліміздегі бұқаралық 

ақпарат құралдары үшін жаңа мақсат пен тың міндеттер жүктелгенін байқаймыз. 

Бұл өз кезегінде мықты перспективаларға жол ашып қана қоймай, өзіндік сын-

қатерлердің де боларын білдіреді.  

БАҚ – бұл мемлекеттік иделогия құралы. Әрбір аймақтың, әрбір 

мемлекеттің өзіндік ерекшеліктері бар. Үлкен мемлекеттер айналасындағы 

шағын елдердің мәдениетін басып, халқын өз аузына қаратып алуға 

талпынады. Сондықтан шағын елдердің өз мәдениетіне және өз ақпараттық 

саясатын жүргізу ісіне мығым болуы қажет. Бұл Қазақстан үшін, мемлекеттік 

тілдегі бұқаралық ақпарат құралдары үшін өзекті мәселе болып табылады. [2] 

Шын мәнінде, біз ақпарат ағымы тым жоғары қоғамда өмір сүріп 

жатқандықтан халық үшін ең сенімді әрі жылдам ақпарат көзі бұл мемлекеттік 

БАҚ ретіндегі көзқарас қалыптасу қажеттілігі туындайды. Себебі, түрлі саяси 

оқиғалардың әсерінен дезақпараттың таралуы, әлеуметтік желілерде 

пропагандалық, агитациялық мақсаттағы ақпараттардың берілуі жиіледі. 

Халық жеңіл жаңалықтың жетегінде кетпеу үшін мықты, демократиялық БАҚ 

қажеттілігі осы тұрғыда туындайтын бірінші кезекті мәселе.  

Ал екіншіден, қазіргі таңда таратылатын ақпараттың басым көпшілігі 

фактчек жасалмай, тек жедел таратылу мақсатында тексерусіз аудиторияға 

жол тартады. Бұл тұрғыдан көп жағдайда саны көп, сапасы жоқ материалдарға 

қанағаттанатын қоғам қалыптасып келе жатқаны қынжылтатын жайт. 

Ақпаратты екіжақты сараптай білу, оны зерттеу мен талдау қажеттілігі  

аудитория мен зерттеуші-журналист тарапынан теңдей жүргенде ғана көзі 

ашық саналы қоғам қалыптастырамыз. Проблеманы перспективаға айналдыру 

үшін оған нақты шешім табу керек. Соған орай эмприкалық бақылау негізінде 

жүргізілген зерттеу нәтижесінде заманауи медиа кеңістіктегі аталмыш 

мәселелердің бір сыпырасын шешудегі алғышарттарды қарастырып көрсек: 

• журналистің кәсіби шеберлігін арттырып, зерттеушілік, дата 

журналистика бойынша білімін жетілдіріп және фактчек жасау 

талаптарын қою; (журналист өз материалына толыққанды 

жауапкершілік алуы тиіс) 

• Әлеуметтік желілердегі ресми сайт парақшалары, телеграм арналар мен 

ақпараттық сайттардың және ютуб арналар мен телеарналардың қызметі 

жіті сүзгіден өткізу; (материалдың жариялануына редакциядағы 

жауапты тұлғалар да бейтарап қалмауы шарт) 

• Әр материалдан кейін аудиториядан келетін кері байланысқа зор мән 

беру және қажетіне сәйкес қосымша жауаптар мен арнайы материалдар 

дайындау; (бұл арқылы қоғамдық сананың даму процесін назарға алуға 

болады) 

• Әрбір болған саяси жағдайға қатысты аналитиктер мен арнайы 

мамандар пікіріне сүйену және міндетті түрде материалда сарапшы 

сөзінің болуы қажет; (бұл халықтың жаңалықты оң бағытта қабылдап, 

дұрыс сараптай алуына септігін тигізеді) 

Бұл біз тізімдеп шыққан тек ең әуелгі әрі қолжетімді ескертпелер қатары. 

Бұдан кейінгі кезеңде тағы жаңа міндеттер мен мақсаттардың пайда болары 

сөзсіз. Бұл негізде біз халықаралық басылымдар мен телеарналарды 

басшылыққа ала отырып, заманауи-талдамалы әдіс пен ұлттық болмысты 

сабақтастыру арқылы дербестік пен еркін тілді бұқаралық коммуникацияға 

жол аша аламыз. Ғылыми көзқараспен алғанда біз халықаралық идеологиялық 

егемендікті тұрақтандыру мақсатында Отандық БАҚ-ты ұтымды пайдалануға 

мүмкіндік аламыз. Алайда идеологиялық егемендік жолында ақпаратты ұсыну 

мен одан керібайланыс ала білу талабын жолға қою үшін де біраз тер төгу 

қажет.  

Әлем елдері, соның ішінде, батыс еуропа елдері мұндай халықаралық 

идеологиялық егемендікке әлдеқашан қол жеткізіп, қазір өз бұқаралық ақпарат 

құралдарын осы тұрғыдан алғанда саяси әрі ең өткір құрал-қару ретінде 

пайдаланып отыр. Мұндай БАҚ қатарында біз «BBC», «CNN», «Al Jazeera» 

сынды әлемдегі ең ықпалды үштікке енген ақпарат агенттіктері мен 

телеарналарды, «The New York Times», «Daily News», «Newsweek Magazine», 

«Time», «USA Today» тәрізді бірқатар шетелдік басылымдарды атап өте 

аламыз. Бұл БАҚ-тардан еңбектеген баладан еңкейген қарияға дейін, қара 

жұмысшыдан ел басқарған президентке дейін ақпарат алған, сенім артқан. 

Сөзімізге дәлел ретінде М.Барманқұловтың «Си Эн Эн» арнасын Билл 

Клинтон, Фидель Кастро, Гельмут Коль сынды бірқатар елбасшылары мен 

саясаткерлері ел басқару ісінде жіті басшылыққа алып, ақпаратты арнайы сол 

арналардан қарағанын атап өткенін негізге алуға болады. Тіптен 1996 жылы 

Атлантадағы жарылыс кезінде оқиғадан хабар беру үшін президент 

Клинтонды түнде оятып хабар берілген.  Ал президент сәйкесінше тиісті 

бұйрықтар беріп, оның орындалуын теледидардан, дәлірек айтсақ, «ССN» 

арнасынан бақылап отырған. [3]  Бұл қарапайым мысалға алынған тарихи 

оқиға БАҚ-тың қаншалықты мықты әрі сенімді екенін көрсетеді. Тіптен 

жоғарыда аталған медиа агенттіктер қазіргі таңда да өз қызметін «мүлтіксіз 

атқарып келе жатқан жайы бар» деп жоғары баға беруге болады.  

Зор күш пен сенімді ұялататын БАҚ-қа қол жеткізу үшін көптен бері 

көтерілетін, бірақ әлі де болса өз шешімін таппаған мәселлердің бірқатарымен 

бетпе-бет келіп, қолға алу қажет. Мұндай мәселелердің қатарын тізімдеп, 

оларды алдағы 5 жылдыққа қысқа мерзімді және 10 жылдыққа ұзақ мерзімді 

жоспарлар құру арқылы жүзеге асыру алға қарай қадам жасауға мүмкіндік 

береді. Атап айтқанда ортамерзімде алдағы 5-7 жыл көлемінде:  

• Журналист құқығын қорғау және оның қауіпсіздігін нығайту; 

• Журналистерге демократиялық еркіндікке жол ашу;  

• Мүмкіндігінше молынан халықаралық деңгейде ашық сараптамалық 

материалдар дайындау; 

• Тіл тазалығы мен жалпы тіл проблематикасын қолға алу; 

• Жанр сапалылығы мен тазалылығына жүгіну; тәрізді міндеттемелерді 

алға қоюға болады. Сол арқылы біз аз-аздан, жүйелі түрде нәтижеге қол 

жеткізе аламыз. 

Ал жалпы ұзақ мерзімді жоспарға келер болсақ, олар әдетте 10-15 тіпті одан 

да көп жылдарға созылатын ауқымды процесстерден өтетін түйткілді 

проблемалар негізінде құрылады. Оларға: 

• Сөз бостандығы мен еркіндігін сақтау; 

• Сөз бостандығы бойынша әлемдік рейтингтегі орнымызды көтеру; 

• Әр таратылатын ақпаратқа тиісінше сенімді синхронның болуы; 

• Біздің БАҚ-тың шетел медиакеңістігіне қолжетімді болуы; 

• Медиа саласындағы әртараптандыру үдерісінің жаһандық мүшесіне 

айналу; 

• Халықаралық саяси, экономикалық, әлуеметтік және басқа да айтулы 

оқиғаларға көбірек көңіл бөлу және оны Қазақстандық БАҚ тарапынан 

бағалау; 

• Халықаралық аренада Отандық медиабейне қалыптастыру; 

• Медиа кеңістікте сұранысқа ие материалдарды өндіру және тарату; 

• Қазақстандық брендинг пен иммиджді саяси ахуалдар мен тұлғалар 

арқылы қалыптастыру; 

• Жаһандық ақпараттық соғысқа төтеп бере алатын, әркез дайын әрі 

қауқарлы Қазақстандық БАҚ, медиа-иммунитет қалыптастыру;  

• Бәсекеге қабілетті идеологиялық егемендікті тұрақтандыру; сияқты 

нақты айшықталған міндеттерді жатқызамыз.  

Нақты міндеттер мен мақсат айқыл болған тұста әрекетсіз қалу бұл өзіңе 

тиген үлестен құр қалумен тең. Негізінен алып қарасақ, әлемнің өзге елдерінің 

БАҚ демократияшылдығы бірден келе қойған жоқ. Ол әр қажеттілік пен 

сұраныс туындаған сайын, жағдайға байланысты өркендеп, дамып отырды. Ал 

қазіргі ақпарат заманында, ХХІ ғасырда Қазақстан үшін БАҚ-ты 

демократиялы әрі әділ ете алуы өте маңызды. Сол арқылы еліміз қоғамдық 

саяси сананы ашып, еліміздің өркендеуіне жаңаша перспективалар алады. 

Мұндай дамыған медиасы бар мемлекеттің ең мықты қаруы дәл осы 

бұқаралық ақпарат құралдары бола алады. Себебі кез келген әлемдік алпауыт 

соғыстан ақпараттық соғыс мың есе қауіпті болмақ. Ақпараттық соғыс 

адамдардың эмоцияларымен ойнап, барды жоқ, жоқты бар етіп көрсетуге 

қауқарлы. Француз қолбасшысы Наполеон Бонапарт: "Жауға қарсы жүздеген 

мың қол әскерден, төрт газеттің ойсырата соққы беру мүмкіндігі зор", - деген. 

Идеологиялық әсер етудің ең маңызды объектісі топтық және жеке сана екені 

факт. Алайда адамға жекелей әсер етуден қарағанда, ортақ өз айналасымен 

бірге тұтастай ақпараттандыру тиімді. Демек, топтық сана деңгейіндегі 

рухани-идеологиялық процесс көбірек мақсатты және болжамды болып 

келеді. Мұндай қоғамды басқару оңайырақ, өйткені шағын топтар әлеуметтік 

психологиямен жан-жақты зерттелген. [4] Сондықтан қолдағы бар мүмкіндікті 

екі есе пайдалнуға даңғыл жолға түсуде, халықаралық идеологиялық 

егемендікті қалыптастыруда БАҚ-тың атқарар рөлі ұшан теңіз. 

Қазақстан – әлемнің өркениетті елдері іспеттес, дамушы елдер қатарындағы 

аса ірі мемлекет. Қазақстан үшін үнемі ізденісте болу, жаңа реформалар мен 

сенімді қадамдар жасау, алға қойған мақсаттарды жаңалап жүру маңызды. Ал 

мұндай өзгерістерге бет бұруды мемлекеттің ажарына айналған бұқаралық 

ақпарат құралдарынан бастаса еліміз еш ұтылмасы хақ. Медиакеңістігі 

мығым, бұқаралық ақпарат құралдары қайратты елдің болашағы жарқын 

болады.  

САЯСИ ҚАҚТЫҒЫСТАРДАҒЫ МАНИПУЛЯЦИЯ ЖӘНЕ 

ЖАЛҒАН АҚПАРАТ 

 

Біржан Қабдрашев, 

Л.Н. Гумилев атындағы ЕҰУ журналистика  

және саясаттану факультетінің магистранты 

 

Аңдатпа. Қазіргі ақпараттық қоғамда саяси қақтығыстар көбінесе 

манипуляция мен жалған ақпаратқа негізделген. Бұл ғылыми мақаланың 

мақсаты ақпараттық соғыстардың қоғамдық пікірді қалыптастырудағы әсерін 

зерттеу. Мақалада манипуляция және жалған ақпарат әдістері, оларды саяси 

қақтығыстарда қолдану және қоғам үшін салдары сияқты аспектілер 

қамтылған. Сонымен қатар, мақала қоғамды манипуляция мен жалған 

ақпараттан қорғауға арналған ұсыныстар ұсынады. 

Ақпараттық соғыс қазіргі кезеңнің ең қауіпті қаруы. Қоғамдық пікірді 

өсіретін де, өшіретін де ақпарат. Мемлекеттің бейнесін қалыптастыруда 

ақпаратты жеткізетін медиа – бұқаралық ақпарат құралы. Осы тұрғыда Г. 

Шиллер «Содержание и форма средств массовой информации — мифы и 

средства их передачи — полностью опираются на манипуляцию. При 

успешном применении а это, несомненно, так и есть, они неизбежно приводят 

к пассивности индивида, к состоянию инертности, которое предотвращает 

действие. Именно такого состояния индивида и стремятся добиться средства 

массовой информации и вся система в целом, так как пассивность гарантирует 

сохранение статус-кво. В условиях развитой рыночной экономики 

пассивность имеет как физическое, так и интеллектуальное измерение, и оба 

они искусно эксплуатируются аппаратом манипулирования сознанием»,- деп 

ақпарат береді. Яғни, автордың пікірінше БАҚ әсері сананы 

манипуляциялауда жетекші рөл ойнайтынын аңғартады. Бұқаралық ақпарат 

құралдарының мифтерді қалыптастырудағы рөлі мен олардың жеке тұлғаның 

http://kazgazeta.kz/?p=4978

